kashligi, vijdonsizligini tasvirlab beradi. Xolmurod tufayli Sirga qizini olib boshqga yoqqga ko‘chib ketishga
majbur bo‘ladi.

A Tajimuratovning "Sarkopli batir" nomli gissasi Ikkinchi jahon urushining qahramoni O‘rozboy
Jumaniyozovga bag‘ishlangan. Bu gissa hujjatli asar xarakteriga ega. O‘rozboy Jumaniyozovning yoshlik
hayotidan boshlab, uning Ikkinchi jahon urushi davridagi gilgan jasorati, mardligi badiiy tasvirlangan.

A Tajimuratovning bundan boshqa povestlari bor. "Vakillar" gissasi qishlog xo‘jalik hayotiga ba-
g‘ishlangan bo‘lsa, "Hal qiluvchi" gissasi chorvadorlar hayotidan so‘z yuritadi. "Ahay qishlog‘ida" deb
nomlangan hikoyalar to‘plamida tarixiy mavzu, kundalik hayot, XX asming 30-50-yillaridagi ijtimoiy ha-
yot vogealari so‘z yuritilgan. A . Tajimuratov ushbu hikoyasida Orol dengizining poetik obrazini jonlantirish
vositasi bilan bera olgan. “Shagala shanqildaydi. Quw sinsip, gazlardin dizbegi toparlasqan uyrekler 6rden
1qqa uship jur. Keshe jaga menen arpa alisip awpildep atirgan teniz hazir gana jana shiggan kinge ayrigsha
moldir k6zi menen garap tur.” [4.8]

Xulosa. A Tajimuratov mobhir lirik shoir bo‘lish bilan birga, nasriy asarlar varatishda ham badiiy is-
te’dod egasi ekanligi malum. U o°z tug‘ilgan erini, Vatanini lirik asarlarida yuksak darajada pafos bilan
kuylagan bo‘lsa, nasriy asarlarida ham o°‘sha vatanparvarlik g‘oyalari chuqur lirizm, falsafiy yondashuv bi-
lan beriladi.

She’rlarida lirik gahramonning ichki kechinmalari, o‘ylari, his-tuyg‘ulari aniq bir manzaraga bog‘liq
holda aks etadi. A.Tojimuratovning epik asarlarida ma’lum bir vaqtda sodir bo‘layotgan vogealar, ularga
odamlarming aralashuvi, inson xarakterining shakllanishi, ong sezgisining o°sib rivojlanishi bayon etiladi.
Qoraqalpoq adabiyoti tarixida epik janrning shakllarini rivojlantirishda yozuvchi A Tajimuratovning qo‘sh-
gan salmoqli hissasi bor. Shuningdek, epik janr shakllarining transformatsiyaga o‘tishi: hikoyaning qissaga
aylanishi, ocherkning romanga o‘zgarishini muallifning "Omir" ("Ushrasiw"), "Sarkopl batir" ("Erlik")
asarlari misolida ko‘rish mumbkin.

VIRJINIYA VULF IJODINING O‘RGANILISHI

Annotatsiya. Virjiniya Vulf Viktoriya davri adabiyotining qat’iy goliplaridan voz kechib, inson ongi
tadqigiga e 'tibor qaratish orqali XX asr adabiyotida tub burilish yasadi. U “ong ogimi” kabi ilg ‘or badiiy
uslublar yordamida vaqt, xotira hamda ruhiy kechinmalarning o zgaruvchanligini mahorat bilan tasvirla-
di. Yozuvchining bu kashfiyotchilikka asoslangan ijodi modernistik nasr taraqqiyotini butunlay o ‘zgartirib
yubordi. Ushbu maqgolada shu hagida fikrlar yuritiladi.

Kalit so‘zlar: Virjiniya Vulf, ong ogimi, modernism, Viktoriya davri, ichki vogelik.

HN3YYEHHUE TBOPYECTBA BUPKMHHUU BYJIb®

Aunomayus. Bupoxcunus Byngh npouseena nepesopom 6 numepamype XX eexa, omxasasuiucs om
CMPO2UX KAHOHO8 BUKMOPUAHCKOT SNOX1 U COCPEOOMOYUE GHUMAHUE HA UCCICO08AHUU YeTI08HECKO20 CO3-
Hanus. Hcnons3ys HOGamopcKue aumepanmypHoie mexHuku, 6 yacmuocmu "nomox cosnanus,” ona mac-
mepcKu 3aneqamiend meKy4ecms 6peMeHu, NaMamy i NCUXoI0eudeckux nepexcueanuii. Hoeamopcmeo
nucamenbHUlybl NOJHOCHBIO USMEHUIO 6eKMOD PA3GUMIUL MOOEPHUCMCKOT NPO3bl. JlanHdas cmambs noces-
WeHA OCMBICIEHUIO IMUX UOET.

Knroueswie cnoea: Buposicunusa Byngh, nomox co3nanus, MOOepHU3M, BUKIMOPUAHCKAS IN0XA, GHY M-
PeHHSAA PeanbHOCb.

A STUDY OF THE WORKS OF VIRGINIA WOOLF

Annotation. Virginia Woolf brought about a profound shifi in twentieth-century literature by
rejecting the rigid conventions of Victorian literature and focusing on the exploration of the human
consciousness. Using pioneering literary techniques such as "stream of consciousness,” she skillfully

depicted the fluidity of time, memory, and psychological experiences. The author’s innovative work com-
pletely transformed the development of modernist prose. This article will reflect upon these ideas.

Key words: Virginia Woolf, stream of consciousness, modernism, Victorian era, inner reality.

Kirish. “Virjiniya Vulf meni nafaqat janrlar orasida erkin harakat gila oladigan iste’dodli ijodkor si-
fatida, balki chuqur tarixiylik tuyg‘usi, an’anaga hurmat va o°z zamonasini teran anglashi tufayli ham o°ziga
jalb etgan”, deydi turkiyalik ingliz adabiyoti professori Mine Ozyurt Kilich. Vulf muayyan davrda o‘z erki
va o°‘rnini aniq anglagan ayol, yozuvchi va uzoq kelajakdagi tendensiyalarni ko‘ra oladigan ijodkor edi. XX
asr modernizm adabiyotida o‘tmishdagi fikrlarga qarshi turadigan yangi eng ko‘zga ko‘ringan, o°zining
“ong oqimi” yo‘nalishi bilan ajralib turadigan yozuvchilar unib chiga boshladi. Marsel Prust (Marcel
Proust, 1871-1922), Frants Kafka (Franz Kafka, 1883-1924), Djeyms Djoys (James Joyce, 1882—-1941),
Virjiniya Vulf (Virginia Woolf, 1882-1941) kabi mashhur adiblar modernizm adabiyoti klassiklari hisob-
lanadi. Ularning badiiy konsepsiyalari XX asr oxiriga kelib, umumyevropa adabiyoti taraqqiyotining asosiy
tendentsiyasiga aylandi. Bu mohir so‘z ustalari o°z ijodida asosiy urg ‘uni adabiyot va hayot o‘rtasidagi faol
o‘zaro ta’sir darajasidan badiiy asarning ichki matn (konteksti)ga oid jihatlarga qaratdilar. Ya'ni ,ular ta’ri-
fida endilikda real voqelik adabiyotga emas, balki, aksincha, adabiyot real hayotga o‘z ta’sirini o‘tkaza
boshladi. Vogelik endi madaniyat va adabiyot vujudga keltirgan konsepsivalarga muvofiq o‘zgarishi va ri-
vojlanishi lozim edi [1].

Mavzuga oid adabiyotlarning tahlili. Vulf ijodini o‘rgangan ilk tadqigotchilardan Shvetsiyalik
Kerstin Elert “Portraits of Women in Selected Novels by Virginia Woolf and E.M Forster” nomli doktorlik
izlanishida Vulf hamda Forster asarlarida ayolning oilada, garindoshlik munosabatlarida va kelajakdagi
o‘rinlarida harakterini ochib berishga harakat gilgan. “Virjiniya Vulf va E.M.Forster romanlarida ayollar
obrazining tasvirlanishiga qizigishim ulaming rivoyachilik san’atidagi ilg‘or uslubi hamda asarlaridagi ayol
gahramonlarning eskicha tabiati o‘rtasidagi nomuvofiglikdan kelib chiggan. Ularning ayollar portretlari za-
miridagi ayollik ideallarining kelib chigishini o‘rganishga kirishganimda, ba’zilarining ildizi G*arb sivili-
zatsiyasining eng qadimiy manbalariga borib taqalishini angladim. Boshqalari esa yuz bergan iqtisodiy, ijti-
moiy, siyosiy va texnikaviy o‘zgarishlar bosimi ostida rivojlangan edi” deya o°z fikrlarini bayon etadi [2].
So‘nggi o‘n villiklarda yozuvchi romanlarining ayrim jihatlarini o‘rganishga katta e’tibor garatib kelinmog-
da. Biroq ayni shu yerda g*ayritabiiy bir holat yuzaga keladi. Albatta, Virjiniya Vulf ijodi va poetikasining
“noan’anaviyligi” hamda “originalligi” shubhasizdir. Shunday bo‘lsa-da, tadqiqotchilar ko‘pincha uning
asarlaridagi bu kabi originallik va shakliy yangiliklarning manbasini adabiy amaliyotga bevosita alogasi
bo‘lmagan gandaydir “tashqi” holatlardan izlaydilar. Boshqacha aytganda, tashqi omillar Virjiniya Vulf
asarlari poetikasining ichki qonuniyatlarini izohlashda ishtirok etmoqda. Virjiniya Vulf ruhiyatining, o‘zga-
lar bilan muloqot doirasining o°ziga xosligi, uning turli xil falsafiy hamda estetik nazariyalardan xabardor-
ligi, zamonaviy jamiyatga bo‘lgan munosabati, asarlarida ayollar masalasi va hokazo [3;893-897-b ].

Tahlil va natijalar. Virjiniya Vulf professional ziyoli o‘rta tabagaga mansub bo‘lib, oilasi XVIII asr
oxiri va XIX asr boshlarida nufuzli bo‘lgan, asosan, oddiy dindorlardan iborat Yevangelist “Klaphem sek-
tasi” guruhiga borib tagaladi. Klafamitlar, jumladan, U.Uilberfors boshchiligidagi qulchilikka garshi ishda
ishtirok etganliklari bilan mashhur edilar. Lesli Stivenning qizi sifatida Virjiniya Vulf Viktoriya davri intel-
lektualizmining eng markaziy an’anasida tug‘ilgan. Shunisi ¢ tiborga loyigki, Stiven Uolter E. Xouton o°zi-
ning “Viktoriya davri tafakkur tizimi” tadqiqotida eng ko‘p iqtibos keltiradigan va murojaat qiladigan
shaxslardan biridir. Birinchi islohotlar qonuni gabul gilingan 1832-yilda tug‘ilgan Stiven o‘sha davrning
ko‘plab xarakterli xususiyatlarini o‘zida mujassam etgan: axloqiy jiddiylik, sog‘lom fikr va halollik. Bu
davrga xos shubha va xavotirlar unda ham bor edi [4;35-b.]. Virjiniya Vulf ijodini o°rganadigan tadqiqot-
chilar asosan adabiy modemizm, feministlar nazariyasi va ekotanqidga ixtisoslashgan. Bu olimlar adiba-
ning ong oqimi texnikasi, gender masalasini chuqur tahlil qilgani hamda Blumsberi guruhi bilan alogalarini
tadqiq etadilar. Jeyn Markus: “Virjiniya Vulf va patriarxat tillari” asari bilan tanilgan, Vulfning radikal si-
yosati va feminizmini ilk akademik gayta baholashga asos solgan feminist olima. Anna Snayt: London Qi-
rollik kolleji professori. Uning arxiv tadgiqotlari Vulfning ijtimoiy, siyosiy va adabiy faoliyatiga oid tu-
shunchalarda tub burilish vasadi. Syuzan Sellers: Sent-Endryus universiteti ingliz adabiyoti professori.
Vulfning ijodiy munosabatlarini (xususan, singlisi Vanessa Bell bilan munosabatlarini) tadqiq giladi. Jeyn
Goldman: “Virjiniya Vulfning feministik estetikasi” va “Virjiniya Vulfga Kembrijcha kirish” asarlari mual-
lifi. Vulf jjodida modemizm, san’at va falsafaning o‘zaro uyg‘unlashuvini o‘rganadi. Luiza A De¢Salvo:
Vulfning bolalikdagi jarohatining biografik va psixologik ogibatlarini, xususan, “Virjiniya Vulf: Bolalik-
dagi zo‘ravonlikning uning hayoti va ijodiga ta’siri” asarida tadqiq etgan. Tadqiqotchilar Virjiniya Vulf
asarlarini uning novator modernistik nasri adabiyotning inson tafakkurini aks ettirish usullarini butunlay

o‘zgartirib yuborgani uchun ham o‘rganadilar. Yozuvchining matnlari o°zining radikal bayon uslubidagi
vangiliklari, teran feministik falsafasi hamda inson psixologivyasi, ruhiy jarohatlar va o°zlikni chuqur tadqiq
etgani bilan adabiyotshunoslikda hamon markaziy o‘rin tutadi. Vulf an’anaviy, vogeaband Viktoriya nas-
rini inkor etgan. U buning o°rniga inson tafakkurining o‘tkinchi va ichki kechinmalarini aks ettiruvchi ong
oqimi uslubiga asos soldi. Izlanuvchilar idrok, vaqt va xotiraning voqelikni qay darajada belgilashini ang-
lash uchun uning “Missis Dellouey” hamda “Mayoq sari” kabi shoh asarlarini o‘rganib shu xulosaga kelish-
gan [5]. 1917-yil Vulf hayotida muhim bir yil bo‘lib, uning adabiy faoliyat davrini boshlab berdi. Bir necha
og‘ir yillar davomida kuchli tushkunlikdan azob chekib, o‘zidan kutgan darajada yoza olmay qolgan Vulf
“Times” gazetasining adabiy ilovasiga taqrizlar yozishni qayta yo‘lga qo‘ydi va hozirda uning eng muhim
asarlaridan biri sanaladigan kundaligini yozishga kirishdi. 1917-yilda Vulf va uning 1912-yilda turmushga
chigqgan eri Leonard “Hogarth Press™ nashriyotiga asos solishadi. Ushbu nashriyot Virjiniyaning romanlari-
ni hamda T.S Eliot kabi boshga mashhur zamondoshlarining asarlarini chop etgan. Vulf juftligi London
adabiy mubhitida yetakchi o‘rinni egallab borayotgan edi. “Hogarth Press™ nashriyoti tomonidan chop etil-
gan ilk roman 1922-yilda nashr qilingan Vulfning “Jeykobning xonasi” asari bo‘ldi. Garchi bu kitobda mu-
allifning o‘ziga xos uslubi va zamonaviy adabiyotga qo‘shadigan hissasi bo‘lmish texnik mahoratning ilk
alomatlari ko‘rinsa-da, aksariyat tangidchilar uning keyingi, xususan, 1920-yillarning ikkinchi varmida vo-
zilgan asarlarini eng yuksak ijod namunalari deb hisoblaydi. “Missis Dellouey™ (1925) va “Mayoqqa to-
mon” (1927) romanlari Vulfning adabiy eksperimentlar va personajlar yaratishga bo‘lgan qizigishini ochib
bersa, “Oddiy o‘quvchi” (1925) to‘plamining birinchi jildiga kirgan tanqidiy esselari uning nafaqat ada-
biyot yaratishga, balki u hagda yozishga ham ishtiyoqi baland bo‘lganini ko‘rsatadi. Bu davrda uning ser-
mahsul ijodining yana bir yorqin girrasi Vulfning o‘qigan ma’ruzalari asosida vozilgan “O°ziga xos xona”
(1929) asari bo‘ldi. Aynan shu ma’ruzalarda u yozuvchi bo‘lish uchun ayol kishining besh yuz funt puli va
o°ziga xos xonasi bo‘lishi kerak, degan mashhur fikrni aytgan edi [6].

XX asr adabiyoti va san’atidagi yo ‘nalishlaming ko*pchiligiga, xususan, ekspressionizm, surrealizm,
“yangi roman”, “ong oqimi”, “absurd teatri”ga shaxsdagi shizofreniya, ya'ni iroda va ixtiyorni namoyon
qilishning susayishi, psixika vaxlitligining parchalanib ketishi alomatlari, tushkunlik kayfivati, ruhiy va
hissiy depressiva holatlari vosita obyekti tarzida xizmat qildi [1].

“Hikoya qilish ning asosiy uslubi sifatida Vulf qahramonlarning kechinmalarini tasvirlash uchun
“Ong oqimi” texnikasidan foydalanadi, bu esa unga personajlarning ichki dunyosini ochib berish imkonini
yaratadi. Robert Hamfri buni shunday ta’riflaydi: “Bu badiiy adabiyotning bir turi bo‘lib, unda asosiy urg‘u,
avvalo, gahramonlarning ruhiy olamini ochib berish magsadida ongning nutqgacha bo‘lgan bosqichini tad-
qiq etishga garatiladi”. Yangi vogelikning, ya’ni, ichki voqgelikning yuzaga kelishi tashqi olam tajribasini
bir chiziqda tasvirlashdek an’anaviy tushunchadan keskin burilish edi. Bu yangi vogelik gahramonning tur-
li-tuman tashgqi turtkilarga, hissiy taassurotlar va xotiralarga oid munosabatida namoyon bo‘lishi kerak edi
[6]. Virjiniya Vulf haqidagi ilmiy munozaralar uning modernistik rivoya usullari va feministik adabiy tan-
gidga qo‘shgan qo‘shaloq hissasini doimiy ravishda ta’kidlaydi. Banfild kabi tangidchilar Vulfning, ayniq-
sa, ong ogimidan foydalanish kabi, rivoya shakli borasidagi tajribalarini alohida qayd etadilar; bu esa badiiy
adabiyotda ichki vogelik va subyektiv tajribaning tasvirlanishini butunlay o‘zgartirib yubordi. “Mayoqqa
sari” va “To‘lginlar” kabi asarlar, ko‘pincha, ushbu yangilikning asosiy namunalari sifatida tilga olinadi[4].

Xulosa qilib shuni aytamizki, yozuvchimiz o‘z davrining yangiliklami jamiyat to‘g‘ri qabul gila oli-
shni va shunga harakat qilishlari uchun o°zining asarlari hamda gahramonlari orqali yetkazmogqchi bo‘lgan.
Har bir roman yoki gissasida “yangi ayol” ruhiy olamini qo‘llab-quvvatlagan. Mohiyatan, Virjiniyva Vulf
adabiyot hayotning murakkabligini to°g ‘ri aks ettirishi, shaklan jasoratli va ifodada gamrovli bo‘lishi kerak,
deb hisoblagan. U romanning imkoniyatlarini qaytadan kashf e¢tdi va barcha insonlar, aynigsa, ayollar ijod
qilish uchun yetarli makon va erkinlikka ega bo‘lgan dunyo uchun kurashdi. Vulfning merosi nafaqat badiiy
asarlamni yozishimiz va o‘qishimizda, balki adabiyotning vazifasini anglashimizda ham o°z aksini topgan:
u shaxs va jamiyatni chuqur tadqiq etish vositasidir.

